
TALU TEYRNGED I DAN LYNN JAMES
gan Yr Athro Bobi Jones

Bu farw Dan Lynn James ar Dachwedd 12, 1993 wedi
blynyddoedd lawer o salwch, ac yntau'n 64 oed. Dan
oedd un o'rffigurau mwyaf yn hanes dysgu ail iaith yn y
ganrif hon yng Nghymru. Yn wir, mae'n anodd gen i
feddwl fod neb erioed wedi cyfrannu mor eang ac mor
dd fn i ddefnyddiau Cymraeg ail iaith ag a wnaeth Dan.
Yn y saithdegau yr oedd yn sefyll ben ac ysgwyddau
uwch ben pawb.
Ganwyd ef yn Henllan, Ceredigion, yn fab i saer. Ar ôl
gwneud ei Radd yng Ngholeg Abertawe, bu yn y
llynges. Ac yna, cyflwynodd draethawd ar waith Huw
Machno ar gyfer Gradd MA ym 1961. Wedyn daeth
cyfnod yn ysgolion Llanrwst, Cwm Ogwr, Y Rhyl, ac ef
oedd yr athro a drefnodd y gwerthiant mwyaf yng
Nghymru, mewn ymgyrch lyfrau. Aeth yn ddarlithydd i
Goleg Cyncoed (pryd y bu'n ddiacon yng Nghapel
Ebeneser). Deuthum i i'w adnabod yn dda pan
symudodd ef i Aberystwyth i'r Gyfadran Addysg yn y
Brifysgol a llenwi'r swydd a wacawyd gennyf i wrth
symud i'r Adran Gymraeg. Gorffennodd ei yrfa yn
Drefnydd laith Ceredigion, a daeth yn ddiacon yn Seion
ym 1972.
Penodwyd ef yn Llywydd Anrhydeddus Cyngor Ysgolion
Sul Cymru ac yn Llywydd Anrhydeddus CYD.
Addysgwyr Cristnogol oedd ef, "un o'n tywysogion",
meddai'r parch. Andrew Lenny.
Ar ôl sylweddoli'r angenrheidrwydd ym myd ail iaith i
gael ymarfer â phatrymau er mwyn sefydlu ystwythder
yr iaith yn y meddwl, daeth ef a chyfuno hynny â lliw ac
ymarferoldeb sefyllfa. Roedd e'n deall yr angen i gael
trefn: roedd yn deall hefyd yr angen i gael hwyl a sbri.
Lle bynnag y byddai'n mynd, roedd ei egni a'i hiwmor
yn enwog. Roedd hi'n hawdd caru Dan.
Sgrifennodd lawer o lyfrau a llu o ysgrifau. A helpodd
yn y proses anodd o fodemeiddio'r iaith a'r dulliau
dysgu.
Roedd wedi astudio dulliau dysgu, nid yn gul gan aros
gydag un mater neu chwiw, ond yn eang ac yn ddwfn
yn holl amrywiaeth adennill iaith. Yroedd hefyd yn
gallu perfformio o flaen dosbarth. A "pherfformio" oedd
y gair. Y tân ar ei groen oedd y "gwladgarwyr" diog.
Heblaw ei waith ffrwythlon a helaeth gyda'r iaith, yr
oedd Dan yn Gristion mawr. Cafodd droedigaeth, a
daeth i adnabyddiaeth bersonnol o lesu Grist yng
Nghaerefrog. Roedd ei ysbryd wedi dod yn fyw ac wedi

cael prawf. Roedd hyn yn gymorth cadarn iddo yn
ysíod ei salwch.
Oherwydd ei awydd i genhadu a mawrygu Crist, yn
arbennig ymhlith plant, bu gyda'i wraig alluog Elisabeth
yn gyfrifol am lunio llawer iawn o lyfrau i'r Ysgol Sul.
Athro athrylithgar oedd, a chymeriad lliwgar. Roedd
ganddo weledigaeth ddeuol: gweledigaeth adfywiad y
byd bach - yr laith Gymraeg, a gweledigaeth y byd
mawr - Teyrnas Nefoedd. Llawenydd oedd y naill a'r
llali am iddo ddod o hyd i darddiad pob llawenydd.
Pedwar mudiad oedd agosaf at ei galon - CYD, Nant
Gwrtheyrn, Y Gideoniaid, a'r Cyngor Ysgolion Sul.
Bydd llawer iawn yn gweld ei eisiau'n ddwfn iawn. Ond
cydymdeimlwn yn arbennig â'i wraig Elisabeth, ac â'i
blant - Dafydd, Bethan a Gwenno ar eu colled ddirfawr.
Ac yn awr, y mae Dan gyda'i Brynwr Annwyl.

CYD
Llywydd Anrhydeddus
Yr Athro Bobi Jones

Cadeirydd: Shirley Williams
Is-gadeirydd: Neil Baker

Ysgrifennydd: Lona Davies
Trysorydd: Arthur Burt

Cadeirydd y Pwyllgor Cyllid: Emrys Wynn Jones

Cyfarwyddydd
Ellen ap Gwynn, Yr Hen Goleg

Heol y Brenin, Aberystwyth, Dyfed SY23 2AX
Ffôn: 0970 622143; Ffacs: 0970 611446

Noddir CYD gan y Swyddfa Gymreig.
Mae CYD yn elusen gofrestredig (rhif 518371)

Golygydd Cadwyn CYD
Fran Disbury, Noddfa'

Terrace Row, Tre Taliesin
Machynlleth, Powys SY20 8JL

Ffôn: 0970 832214
Mae Cadwyn CYD yn ymddangos pedair gwaith y flwyddyn

Dyddiadau cyhoeddi:
15Mawrth 15Mehefín 15Medi 5 Rhagfyr

Dyddiadau cau ar gyfer erthyglau, newyddion ac ati:
3 Wythnos cyn cyhoeddi.

Dyddiadau ar gyfer hysbysebion (Copi barod
i'r camera): bythefnos cyn cyhoeddi

Mae'n bosib i rhai sefydliadau/grwpiau addysg
baratoi rhifyn o Cadwyn CYD.

Diolch i fyfyrwyr Cwrs Cyfathrebu, Y Coleg Normal,
Bangor am baratoi y rhifyn hwn.

Cwis Genedlaethol
1994

Daeth yr amser i gynnal y cwis
unwaith eto, ac mae'n braf i

ddweud fod llawer o
ddiddordeb eleni. Tybed a oes

tîm gyda chi?
Dyma dîm Deganwy yn dathlu
ar ôl eu buddugoliaeth yn y

cwis ym 1993.
cadwyn cyd 2

Ty'r Cymry,
11 Heol Gordon,
Y Rhath,
Caerdydd.
0222 4866469

21ain lonawr 1994
Annwyl Syr/Fadam

Am rai blynyddoedd nawr mae Cell Caerdydd
Cymdeithas yr laith Gymraeg wedi bod yn dysgu'r
Gymraeg i bobl Caerdydd drwy gyfrwng
dosbarthiadau nos.

Pob blwyddyn mae nifer sylweddol o bobl
ddi-Gymraeg yr ardal yn ad-ennill eu hetifeddiaith
ddiwyllianol wedi'u cynorthwyo gan Gymry Cymraeg
y cylch.

Am fod y nifer o ddysgwyr wedi cynyddu dros y
blynnyddoedd yr ydym ni bellach angen mwy o bobl
sydd yn siarad Cymraeg a sydd yn fodlon rhoi un
noson neu íwy o'u hamser yn rhad ac am ddim. Nid
oes rhaid iddynt wedi dysgu o'r blaen, mae
hyfforddiant ar gael gennym.

Dylai y sawl sydd a diddordeb yn ein helpu sicrhau
fod dyfodol y Gymraeg yng Nghaerdydd yn un
llewyrchus ffonio Caerdydd 486469 neu 481835.

Mae 'na ddigon o Gymry sydd yn trafod a phoeni
ynghylch tynged yr iaith. Dyma'ch cyfle i gyfrannu yn
ymarferol at yr achos.
Yn gywir
Gareth Kiff (Cadeirydd/Chairperson)

PLAS TAN Y BWLCH
CANOLFAN ASTUDIO PARC CENEDLAETHOL ERYRI

CWRS CERDDED I DDYSGWYR:
29 EBRILL-2MAI, 1994

PRIS£99-£123

WALKING FOR WELSH LEARNERS:
29APRIL-2MAY, 1994.

cyfle arbennig yng nghwmni staffy
Plas i ddod i adnabod Eryrí ac i

ymarfer y Gymraeg.

Anfonwch am fanylion pellach i
Send for further details to:

Adran CY94, Plas Tan y Bwlch,
Maentwrog, Blaenau Ffestiniog,

Gwynedd.
LL41 3YU.

Ffôn - 0766 85 324.
Ffacs- 0766 85 274.


